
Abstract: This article aims at shedding light on the revolution the Albanian linguistic studies and researches
underwent after the introduction of the linguistic term “phrase”. After 1950° with the launching of Noam
Chomsky “Syntactic Structure” the phrase was considered as the linguistic basic unit in the construction and
distribution of larger meaningful strings known as sentence. It was not until recently that this term was
embraced by our scholars and researchers as a mean of completely contradicting the structuring of a
sentence in terms of word groups “togfjalesh”. Pursuant to, this article focuses on the construction and
distribution of phrases, their advantages as compared to the drawbacks the analysis of a sentence in terms of
word groups displays. As so, word groups are considered to be a combination of only two lexical and
meaningful items; they do not display any hierarchical internal structure; they completely exclude
coordination; and they also lack the principle of Head and Binary Relations.

1. INTRODUCTION

Sipas konceptit gjenerativist mbi ndértimet gjuhésore, sintagma (phrase) éshté konceptuar si “njé
bashkési e pafundme frazash té ndértura nga njé numér i fundém elementésh bazé”, ku me elementé
bazé do t& kuptohen fonemat dhe morfemat®. Nisur nga ky pérkufizim, si njésia mé e réndésishme né
pérshkrimin e gjuhéve njérézore éshté pranuar “phrase/fraza” (anglisht) e cila pérbén njé njési té njé
niveli pérfagésimi mé té larté se ai fonemor dhe morfemor. Termi sintagmé/phrase né vetvete éshté
njé pérfagésim i termit mé té hershém “pérbérés” i pérdorur pér heré té paré mé 1933 nga
distribucionalistét amerikané? t& cilét patén si géllim t& pércaktonin ndértimin e fjalive t& njé korpusi
me pikénisje pérbérésit e drejtpérdrejté mbi bazén e varésisé dhe lidhjes sé ngushté té elementéve. Me
pérbérés té drejtpérdrejté do té kuptohej secili prej elementeve gé rezulton nga ndarja e paré e njé
njésie gjuhésore né pjesé. Ose ndryshe pérbérési i drejtpérdrejté éshté njési gjuhésore qé bén pjesé né
njé ndértim mé té gjeré, i formuar edhe ky nga pérbérés mé té vegjél. Termi aktual sintagme/phrase
nuk identifikohet vetem me Chomskin, pasi até e gjejmé edhe te Sosyri. Ky i fundit, duke u nisur nga
pérkufizimi i njohjes gjuhésore té individéve si produkt i shogérisé, e pérkufizon termin frazé si
“kombinime me té cilat folési bén té ditura (shkodon) mendimet e veta™. Pra Sosyri frazén e sheh si
njési té ligjerimit, ndérsa Chomsky e trajton até si njési themelore té gjuhés. Pérsa i pérket gjuhés
shqipe, pér veté faktin se pérdorimi i termit frazé do té keqinterpretohej si fjali ose periudhe, éshté
preferuar pérdorimi i termit “sintagmé”. Pér ta kuptuar mé mir€ shpjegojmé se termi frazé né gjuhén
shqipe éshté pérdorur pér heré té paré nga M. Domi (1964)* duke nénkuptuar dy ose mé shumé fjali té
bashkuara me mjete té ndryshme sintaksore. M. Totoni (2000)° e pérkufizon frazén si njési sintaksore
té ligjérimit té realizuar né njé kontekst a situaté té karakterizuar nga kuptimi i ploté dhe intonacioni i
mbaruar. Pra, sipas kétij studiuesi ajo pérfagéson fjalité e thjeshta, pasi té pérbérat konsiderohen

! Chomsky N. Syntactic Structures, 2002 fq 18-33

% Dhima Th. “Céshtje té sintaksés né gjuhén shqipe” Art. “Rreth analizés sintaksore té fjalisé”, Tirang,2013, fq.
29

® Chomsky N. Le strutture della sintassi (variant i versionit anglisht Syntactic Structures), 1974 fq. VII-XXXI

* Dhima Th., Disa vecori té& frazés shqipe né kéndvéshtrimin e gjuhésisé sé sotme, Seminari i Albanologjisé,
Ohér, 2007

®Po aty

periudha. Vitet e fundit, falé ndikimit revolucionarizues té gjuhésisé gjenerative, me termin
frazé/sintagmé nénkuptohet njésia ndértimore, kuptimore gé géndron e pozicionuar midis fjalés (e cila
kryen funksion sintaksor) dhe fjalisé (e cila pérmban kuptim). Né kété kontekst, ajo pérfagéson njé
njési me madhési té pacaktuar duke pérfshiré si njé fjalé t& vetme ashtu edhe njé fjali. Gjithashtu,
fraza/sintagma konceptohet si njési ndértimore e kuptimore e cila kur pérputhet me grupin kuptimor
ka intonacionin e vet gé éshté pjesé e lakores melodike té fjalisé. Pér té kuptuar mé tepér se c¢faré
pérfagésojné frazat/sintagmat, kufijté e tyre si dhe pér té specifikuar se cilat kombinime hierarkike
brenda strukturés sé njé fjalie do t& pranohen si té tilla studiuesit Adger®, Heageman’ dhe Radford®
propozojné praktikat e méposhtme té testimit.

2. KOHEZIONI SEMANTIK

Shembull.
2.a. That bottle of water might have been broken.
2.b Ajo shishe uji mund té keté gené e thyer.

Vargu i fjaléve that bottle of water/ajo shishe uji ka njé kohesion semantik té cilin nuk e gjejmé te
vargu of water might/uji mund. Vargu i paré né krahasim me vargun e dyté pérmban kuptim, por
nuk mund té pretendojmé se plotésia kuptimore e tyre éshte barazvlefshme me até té fjalisé.

3. FUNKSIONI SINTAKSOR I NJEJTE ME FUNKSIONIN SINTAKSOR TE NJE FJALE TE VETME

Njé varg fjalésh, ashtu si njé fjalé e vetme, mund té luajé té njéjtin rol dhe té kryejé té njéjtin funksion
né fjali.

Shembull

3.a The student protested violently.

3.b The first year student protested violently.

3.c Studenti kishte protestuar fugimisht.

3d Studenti i vitit té paré kishte protestuar fugimisht.

4. LEVIZIA E FRAZAVE BRENDA FJALISE

Folésit e lindur té njé gjuhe jané né gjendje té dallojné nése njé varg fjalésh pérbén njé frazé edhe né
rastet kur ky term éshté i panjohur pér ta.

Shembull

4.a Many students participated in the cultural activities.

In the cultural activities participated many students.

* Many participated students in the cultural activities (jogramatikore)
4.b Shumé studenté morén pjesé né aktivitetet kulturore.

Né aktivitetet kulturore morén pjesé shumé studenté.

* Shumé morén pjesé studenté né aktivitetet kulturore.(jogramatikore)

Vargjet e natyrshme t€ fjaléve mund t’i zhvendosim, pa ndikuar né gramatikalitetin e fjalisé, nga njé
piké e fjalisé né njé tjetér. (E pranuar kjo pér shgipen né térési dhe pér ndértime té vecanta dhe té
kufizuara té anglishtes)

5. SHQIPTIMI | VECUAR.

Njé frazé mund té shqgiptohet e veguar si njé thénie mé vete e painkuadruar né pérbérjen e fjalisé. Kétu
pérshijmé ndértimet pyetése té anglishtes t€ njohura si “wh-questions” dhe ato té shqipes té ndértuara
me ndihmén e péremrave pyetés Kush? Kujt? Ké? etj.

® Adger D., Core Syntax. A minimalist approach, 2002, fq. 48-53
" Heageman L., Introduction to government and binding theory, 1991, fq. 23-31
® Radford A., Minimalist Syntax. Exploring the structure of English, 2004, fq 38-39

International Journal of Humanities Social Sciences and Education (IJHSSE) Page | 10



Sintagma: Pérkufizimi, Ndértimi Dhe Karakteristikat Dalluese Té Saj Krahasuar Me Togfjaléshin

Shembull

5.a Jill will meet his fiance at the castle. (Fjalia bazé)
5.b Whom will Jill meet at the castle?

His fiance - pérbérés eméror, kundrinor i drejté
5.c Maria do té takojé té fejuarin né késhtjellé.

5d Keé do té takojé Maria né késhtjellé

Té fejuarin - pérbérés eméror kundrinor i drejté
6. MOSNDERPRERJA.

Nése duam té shtojmé njé pércaktues kohor si “dje/vesterday” né pérbérjen e fjalisé, até mund ta
pozicionojmé kudo, por jo midis pérbérésve té njé fraze.

Shembull

6.a Many students participated yesterday in the cultural activities.
* Many yesterday students participated in the cultural activities.

6.b Dje shumé studenté morén pjesé né aktivitetet kulturore.

* Shumé dje studenté morén pjesé né aktivitetet kulturore.

7. ZEVENDESIMI ME NJE PROFORME.

Si proformé do té shérbejé njé péremér vetor si dhe ndajfoljet atje, kétu etj, té cilat mund té pérdoren
né vend té grupeve emérore ose parafjalore.

Shembull

7.a The ambassador of USA greeted all the students.

He greeted all the students.

7.b Ambasadori i USA pérshéndeti té gjithé studentét.

Ai pérshéndeti té gjithé studentét.

8. BASHKERENDITJA.

Vetém sintagmat e té njéjtit tip mund té bashkérenditen.

Shembull

8.a Our friends and our colleagues are all invited in our wedding ceremony.

8.b Shokét dhe kolegét tané jané té gjithé té ftuar né ceremoniné toné té dasmés.

Né gjuhén shqgipe termi sintagmé pérfagéson njé term té pérdorur shumé mé herét se zbatimi i
gramatikés gjenerative. Ky term pérmendet pér heré té paré mé 1959 nga S. Prifti kur thoté se “njésité
sintaksore quhen sintagma apo togje fjalésh®. Me termin sintagmé S. Prifti jep idené e grupit té
fjaléve gé ka njé bérthamé e gé mund té zgjerohet me tej me elemente té tjeré. Mirépo, ky koncept tek
ai éshté shumé i gjeré, pasi pérfshin edhe fjalét e pérbéra. Gjithashtu ndarja qé i béhet fjalisé nga S.
Prifti né sintagma afron mé shumé me ndarjen né togfjalésh té gjuhésisé tradicionale.

Nga ana tjetér termi togfjalésh i gjuhésisé tradicionale ka hyré né sintaksén e gjuhés shqipe gé nga viti
1968 né njé kumtesé té mbajtur nga S. Flogi né Konferencén e Dyté Albanologjike™. Analiza e fjalisé
né togfjalésh pérbén njé kontribut t& padiskutueshém né gjuhén shqipe, pasi jo vetém qé i pérshtatet
késaj gjuhe, por edhe disiplinoi ndérgjegjen toné gramatikore me nocion e grupit te fjaléve se midis
kategorisé sé fjalés dhe fjalisé ka edhe njé kategori té ndérmjetme té quajtur togfjalésh. Pra, me fjalé
té tjera termi “togfjalésh” i gjuhés shqipe &shté pérkufizuar si “njésia sintaksore dhe strukturore e

® Dhima Th. “Céshtje té sintaksés né gjuhén shqipe” Art. “Rreth analizés sintaksore t& fjalisé”, Tiran,2013, fq.
32

% Dhima Th. “Céshtje té sintaksés né gjuhén shqipe” Art. “Probleme t& njésive sintaksore (Togfjaléshi dhe
sintagma)”, Tirang,2013, fg. 13.

pérftuar gjaté ligjérimit nga bashkimi gramatikor i dy a mé shumé fjaléve kuptimplota™. Nga ana
tjetér teoria e togfjaléshit ngre probleme si né planin teorik dhe né até praktik té analizés sé fjalisé, gjé
gé e bén té nevojshme zévendésimin e kétij termi me até té sintagmés. Sqarojmé se né gjuhén shqipe
nuk kemi té béjmé vetém me njé zévendésim termash, por mé sakté me njé rikonceptim té njésisé
bazé té strukturés sé fjalisé duke pasqyruar pérparésité gé sintagma (krahasuar mé togfjaléshin) ka.

1. Togfjaléshi karakterizohet nga dygjymtyrésia, pra ai formohet si rezultati i bashkimit kuptimor dhe
gramatikor i dy fjaléve, jo cfarédo, por fjalé shénuese ose kuptimplota. Pérkundrazi, véllimi i
sintagmés varion nga njé fjalé e vetme né njé fjali, struktura e sé cilés ka karakter binar duké pérfshiré
dy kategori sintaksore dhe jo dy gjymtyré. Gjithashtu theksojmé se né pérbérjen e sintagmés pranohen
si fjalét shénuese (kuptimplota) edhe ato joshénuese (jokuptimplota).

Shembull

9.a The concert ended sucessfully.

9.b Koncerti pérfundoi me sukses.

SE — Koncerti; the concert - pérbéhet nga njé fjalé e vetme.

Togfjaléshat: koncerti pérfundoi; pérfundoi me sukses; the concert ended; ended sucessfully.

Sintagmat: SE ( the concert; koncerti) SF (ended sucessfully; pérfundoi me sukses) SNdangisht
(sucessfully) SPsngip (Me sukses)

Teoria e sintagmave pranon si pérbérés té sintagmave edhe fjalé joshénuese, si: numérori, péremri*?,
nyja e cila éshté pjesé pérbérése e SE dhe parafjala, e cila jo vetém gé éshté pérbérése e SP por edhe
koké e saj. Né kété kontekst, pér té vértetur mé tej faktin se elemetét pérbérés té sintagmave jané edhe
fjalét joshénuese, vlen té pérmendim praniné e sintagmave funksionale si SEPT (Sintagma e Eptimit)
dhe SK (Sintagma Komplomentuese).

2. Sintagmat kané strukturé té brendshme té organizuar né ményré hierarkike, duke u nisur nga
sintagma maksimale (fjalia) dhe duke mbéritur shkallé — shkallé te niveli mé i ulét ai i kokés sé
sintagmeés sipas rishkrimit t&é méposhtém:

Fj — SE + SF S — NP +VP
SE — Spec + E NP — Spec + N
SF — F + SE + SP VP — V+NP
SE — Spec + E NP — Spec +N

Pérkundrazi togfjaléshi shénon bashkime dyshe té fjaléve pa zbuluar strukturén e tyre té brendshme.
Te togfjaléshi e njéjta fjalé mund té jeté element pérbérés i njé, dy ose mé shumé kombinimeve
togfjaléshore, ndérsa te sintagma njé koké e dhéné formon sintagmé vetém njé herg.

Shembull
10.a  Nga dashuria e madhe pér Atdheun buronin ato fjalé zemre pér mérgimtarét.

Kjo fjali do té zbérthehej né togfjaléshat e méposhtém: a) nga dashuria e madhe; b) dashuria pér
atdheun; ¢) buronin ato fjalé; d) ato fjalé zemre; €) ato fjalé pér mérgimtarét.

Pra togfjaléshat e mésipérm jané formuar duke i lidhur fjalét dy e nga dy né ményré drejtvizore, pa
shfaqur lidhjet hierarkike té tyre.

Sintagmat e fjalisé sé mésipérme jané: SE — nga dashuria e mashe pér atdheun; SF- buronin ato fjalé
zemre SE — ato fjalé zemre SP — pér mérgimtarét

Kjo e fundit déshmon se, togfjaléshi pérbén njé nga mundésite e realizimit té sintagmés dhe jo njé
njési sintaksore té vecantg.

! Gramatika e gjuhés shqipe I, Akademia e Shkencave e Republikés sé Shqipérisé, 2002

12 Né gjuhén shqipe péremrat dhe numérorét nuk pérfshihen né togfjalésh, pasi ato nuk jané fjalé shénuese
Gjithashtu kéto pjesé té ligjératés nuk pérfshihen as né teoriné e sintagmave duke mos dalé si sintagma mé vete.
Ndryshe nga teoria e togfjaléshit né teoriné e sintagmés numérorét dhe péremrat pranohen si koka té sintagmés
emérore. (Dhima Th. “Céshtje té sintaksés né gjuhén shqgipe” Art. “Probleme té njésive sintaksore (togfjaléshi
dhe sintagma”, Tirané€,2013, fq. 18,19)

3. Teoria e togfjaléshit pérjashton lidhjet me bashkérenditje pér arsye se uniteti gramatikor dhe
kuptimor i togfjaléshit zbulohet vetém né lidhjet me nénrenditje. Pérparésia e analizés né sintagma
éshté se krahas sintagmave me lidhje varésie analizohen edhe sintagmat me bashkérenditje, tek té cilat
dallojmé dy a mé shumé sintagma té njé lloji té lidhura me lidhjen e bashkérenditjes.

Shembull

11.a  né fshat dhe né gytet; in the village and in the city — pérbén sintagmén parafjalore dominuese
té pérbéré nga:

SP — né fshat; in the village

SP — né qytet; in the city

Dallimi midis sintagmave me lidhje varésie dhe atyre me lidhje bashkérenditjeje &shté se né té parat
pérbérésit e sintagmave i pérkasin kategorive t€ ndryshme, ndérsa né té dytat i pérkasin té njéjtés
kategori sé cilés i pérket edhe sintagma dominuese.

4.Njé ndér pérparésité e analizés sé fjalisé né sintagma é&shté edhe shpjegimi i fjalive
njékryegjumtyréshe dhe fjalive té paplota duke pranuar ekzistencén e sintagmés zero.

Shembull

11.b  Nisemi. (fjali njékryegjymtyréshe) Pérbehet vetém nga SF me SE té munguar, té
pashprehur, té nénkuptuar.

Nga sa mé sipér, pérmbledhim se analiza né togfjalésha pérfagéson njé analizé horizontale,
johierarkike, té rrafshét deri né njé faré mase edhe t€ mangét gé nuk ¢on deri né fund zbérthimin e
fjalisé né pérbérés, Ndérsa, analiza e fjalisé sipas teorisé sé sintagmave pérfagéson njé analizé mé té
pérshtatshme, reale, njé analizé vertikale, hierarkike qé vé né dukje né ményré té garté lidhjet e
pérbérésve dhe ményrén e vendosjes sé tyre.

Gjaté analiz€s strukturore g€ mund t’i b&jmé njé fjalie né sintagma, duhet t& kemi parasysh dy parime
té cilat jané té detyrueshme pér ekzistencén e saj.

1. Parimi i Kokés — Cdo strukturé sintaksore (sintagmé) éshté projeksion i njé njésie koké.
2. Parimi i Binaritetit - Cdo strukturé sintaksore (sintagmé) pérbéhet nga degézimi binar.

Njésité leksikore (fjalét) pérbérése té leksikut potencial t€ njé gjuhe i grupojmé né Kategori
Gramatikore dhe Kategori Funksionale bazuar né vegorité semantike, morfologjike dhe sintaksore té
tyre.

Kategorité Gramatikore Kategorité Funksionale
Emri Nyja

Folja Lidhéza

Mbiemri Foljet modale, etj.
Parafjala

Ndajfolja

Njé klasifikim i tillé praktikohet gjerésisht edhe nga pérfagésues dhe mbéshtetés t& gramatikés
tradicionale. Pérkundrazi, Chomski né librin e tij “Aspekte té teorisé sé sintaksés” (1965) propozon se
té gjitha vecorité gramatikore (si ato semantike, morfologjike dhe sintaksore) duhen pérshkruar bazuar
vetém né njé cift tiparesh binare té cilat jané +E (eméror/joeméror) dhe xF (foljor/jofoljor) dhe né
anglisht £N dhe +F.

Emér [ +E;-E] Folje [ +F;-F] Mbiemér [+F;+E] Parafjala [-F;+E]

Emér [ +N;-N] Verb [ +V;-V] Adjectiv [+V;+N] Preposition [-V;+E]

NEé planin ndértimor sintagma shfaget si njé strukturé hierarkike me pérbérés té realizuar né pozicione
té caktuara né varési té té cilave ato kryejné edhe funksionet sintaksore pérkatése. Struktura e fjalisé

shprehet mé qgarté dhe né ményré hierarkike me ana té njé skeme qé éshté e njéjté pér té gjitha gjuhét,
gé quhet skema X-bar (dependency tree — pemé e varésisé)™. ose teoria X-bar.

3 Memushaj R. Gjuhésia Gjenerative 2008, fq. 108-115

X" — »  Projeksion Maksmmal
Specifikues b —————#+  Projeksioni Ndemmjetem
X0 Plotesor  ——®  Projeksion Zero
Koka

Nga kjo paraqgitje skematike vihen re tre pérbérés té sintagmés, specifikuesi, koka e sintagmés dhe
plotésori té cilet duke u bashkuar hierarkisht japin tre nivelet e mésipérme té projektimit pér ¢do
sintagmé. Niveli i paré ose projeksioni zero pérfagésohet nga koka e sintagmés dhe plotésori bashkimi
i té ciléve formon nivelin e dyté ose projeksionin e ndérmjetém. Niveli i treté ose projeksioni
maksimal realizohet si rezultat i bashkimit t& projeksionit t&€ ndérmjetém me pérbérésin specifikues.

Nga ky informacion i gjeré mbi karakteristikat ndértimore té sintagmave pérmbledhim:

- Koka (X° pérbén njé element t¢ pamungueshém té sintagmave. Sintagma pa koké nuk mund té
keté. Pérbérésit plotésor dhe specifikues jané fakultativ, ata edhe mund t& mungojné pa patur as
mé té voglin ndikim mbi nivelet e projektimit té njé sintagme.

- Koka pércakton llojin e sintagmés (SE, SF, SMB, SP) si dhe pérzgjedh kategoriné gramatikore té
plotésorit dhe specifikuesit (Né rastin e sintagmés foljore koka foljore pérzgjedh si plotésor té saj
njé SE fakt ky gé lidhet me strukturén argumentale té foljeve si¢ do ta shohim edhe né kapitujt né
vijim).

- Né té gjitha sintagmat me lidhje varésie dégét mund ti pérkasin njé kategorie tjetér té ndryshme
nga nyja (pér shembull SMb “zemérgjeré nga natyra” pérbérési “nga natyra” pérfagéson njé
sintagmé parafjalore).

